
381
daǥok.






buok sunji gullolaǯak bieđgganegje.

38 Ja dal mon digjidi cælkam: adnet ječaidædek dai olbmui bagjelist erit, ja luoittet sin mannat; dastgo jos dat arvvalussa, daihe dat dakko suddogasain boatta, de dat dušša;

39 mutto jos Ibmelest dat boatta, de di æppet mate dam duššadet. Allet dannen gavdnujuvvu, guđek vela barggamen læk Ibmel vuosstai.

40 De si jægadegje su; ja apostalid auddan ravkke, ja gočču sin rissijuvvut, ja gildde sin Jesus nabmi sardnomest, ja luitte sin mannat,

41 De si ilost gæreg čalmi audast erit vulgge, damditti go dokkalaǯǯan si adnujuvvum legje hæppašattujuvvut su nama ditti.

42 Ja æi si hæittam juokke bæive tempalest ja viesoin Jesus Kristus evangelium oapatæmest ja sarnedæmest.



6. Kapittal.




1 Mutto dain beivin, go mattajægjek ædnanegje, de nimmurišgotte græka ædnam Judalaǯak Ebræalaǯai vuosstai, damditti go sin læskak dam bæivasaš juoǥadæmest gofsatadde.

2 Mutto dak guoft nubbe lokkai čoakkai ravkke mattajegji obba joavko, ja celkke: i hæive atte Ibmel sanid mi hæittep bævddebalvvalusa dakkam ditti.

3 Oaidnet damditti, veljačak! gaskastædek aldsidek čiečča olbmaid, gæin šiega nabma læ, ja guđek devddujuvvum læk bassevuoiŋast ja visesvuođast, gæid mi asatep dam fidnoi.

